
Uunga siunnersuut: Nappaatit tunillaassortut akiorniarlugit iliuutsit pillugit Inatsisartut 

inatsisaat  

(Meeqqanut, Inuusuttunut, Ilaqutariinnut Peqqissutsimullu Naalakkersuisoq)  

 

Covid-19 2020-imi nunarsuaq tamakkerlugu tuniluutileqqaalermat ila misinnarsimaqaaq, 

soorlulusooq ulluinnaat atukkagut imaaliinnarlugit uteqqinnissaat ungaseqisoq. 

Tupinnartuliaanngilarlumi taamaattumik nalimmassarluta inatsisartut inatsisaannik 

akuersissuteqarsimanerput nappaatit tunillaassortut pillugit. 

Qujanaqaarliuna inuit nalimmassartuartuugatta, naak sorpassuarnik ulluinnatsinni inuunitsinni 

eqquisimaqisoq naammagittarrateqaluta mattusimasarluta ullut atortarsimaqaagut.  

Kinguneqarluarporlumi tamanna, qujamasuutisssaraarpullu ullumikkumut. 

Tamassumunngalu qanoq innikkulluunniit piareersimajuartarnissarput annertuumik ilinniarfigaarput 

Covid-19 tuniluuteriillarnerani. 

Piareersimajuartarnissarpullu pingaartuuvoq, allanik nappaatinik tunillaassuuttunik 

pisoqaleqqissappat iliuuseqarasuarsinnaanissamut. 

Siunnersuut Atassummiit taperserlutigu, Peqqissutsimut ataatsimiitsitaliamut innersuupparput. 


